

He ngohe aromatawai ā-roto Pāngarau 2.9A v1 mō te Paerewa Paetae 91264
TĀ TE ĀKONGA WHĀRANGI

Ngohe Aromatawai: Te Uiuinga Penapena ā-Kāinga
Paerewa Paetae Pāngarau 91264: Te whai i ngā tikanga o te tūhuratanga hei whakaputa hīkaro
Aronga: Pāngarau 2.9A v1
Whiwhinga: 4
Te Horopaki
Ka kohia e Tatauranga Aotearoa he raraunga, ā, ka wātea tēnei raraunga hei rangahau mō tētahi hunga, mō tētahi tangata hoki e hiahiatia ana kia mahia. 
Ko tā tēnei ngohe he whakamahi i ngā tikanga o te tūhuratanga hei whakaputa hīkaro e arotake ai tētahi huinga raraunga o te Uiuinga Penapena ā-Kāinga SURF (Household Savings Survey synthetic unit-record file). 
Ka whakaritea he pātai whakatairite mō tētahi kaupapa e hāngai pū ana ki tāu e pai ai, me te mōhio e taea ana te whakaoti taua rapanga mā te whakamahi i te huinga raraunga. Kātahi ka tūhuratia te pātai, ā, ka whakaaturia mai he pūrongo o āu kitenga.
Mā te kaiako e whakatau te roanga o te wā me ērā atu āhuatanga e whai take ana kia oti ai tēnei paerewa.

Hei Mahi
Me mahi takitahi koe ki te whakahaere i tētahi tūhuratanga tauanga whakatairite mā te whakamahi i ngā raraunga o te Uiuinga Penapena ā-Kāinga SURF me te whakarite hoki i tētahi pūrongo.
Te tukanga tūhura tauanga
· Whakatakotoria tētahi pātai tūhura whakatairite hei whakautu mā te whakamahi i ngā raraunga kua hoatu i roto i te huinga raraunga o te Uiuinga Penapena ā-Kāinga SURF.
· Whiriwhiria he tīpako matapōkere hei whakautu i te pātai kua tūhuratia. Me āta whakaaro e koe tō rautaki tīpako me te rahi o te tīpako.
· Whiriwhiria me te whakamahi i ngā whakaaturanga me ngā inenga e whai take ana.
· Matapakihia ngā tuari raraunga mā te whakatairite i ōna nei āhuatanga kōhure.
· Matapakihia ngā taurangirangi o ngā tīpako me te rerekētanga o ngā whakataunga tata.
· Whakatakotoria he hīkaro ōkawa mō te taupori ka hua ake i ngā raraunga.
· Whakaotia tō tūhuratanga mā te whakautu i te pātai i tūhuratia.
Te hanga o te pūrongo
· He whakatakinga: Te pātai tūhura whakatairite me te pūtake o te tūhuratanga.
· Te rautaki i whakamahia hei kōwhiri tīpako me te kohi raraunga.

· Ngā kitenga ka puta i ō raraunga me tāu ake tātaritanga.

· Te matapakinga o tāu i kite ai
Ko te kounga o ōu matapakinga me ngā whakamāramatanga, me te pai o tō tūhono i te horopaki ki ngā wāhanga rerekē o te tūhuratanga tauanga pakirehua, e whakatau ai tō māka whānui.
Taunakitanga: Pāngarau 91264 Te Uiuinga Penapena ā-Kāinga
Me waihanga tēnei aratohu e ngā kaiako kia puta ngā momo tauira maha e hiahiatia ana.
	Taunakitanga mō te Paetae 
	Taunakitanga mō te Kaiaka
	Taunakitanga mō te Kairangi

	Ka whakamahi i ia wāhanga o ngā tikanga tūhuratanga tauanga hei whakaputa hīkaro.
Hei tauira:
Te rapanga
Kua tautohua te pātai i te taupori, i ngā rōpū, me te taurangi e tāpiri pū ana ki ngā waeine e tika ana me te mea anō he pātai taurite mō ngā tau waenga taupori. 
Te mahere me ngā raraunga
Kua whakaputahia tētahi tīpako matapōkere mai i tēnā me tēnā rōpū, ā, me te mea kua kohia hoki ko ngā raraunga taupori taurite.

Kua whakaingoatia te rautaki tīpako me te whakamōhio mai he aha te rahi o taua tīpakotanga.
Te tātaritanga
Kua tātaihia ngā whakarāpopototanga tauanga (kua whakapaetia rānei e te pouaka kauamo) mō ia rōpū, ā, kua whakaatuhia mai hoki he kauwhata me tētahi kauwhata kauamo mō ia huinga raraunga kua tīpakotia.

Kua kitea ngā pae hapa ōpaki mō ngā tau waenga taupori (kua whakaaturia rānei mā te pouaka kauamo).
Kua matapakitia ngā tuaritanga – kua tautohua kia rua, nui ake rānei, ngā āhuatanga whakatairite o te tīpako kua tuaritia (te āhua, te īnaki, te neke, te horahanga, te 50% o waenga, me ngā āhuatanga rerekē).
Te whakataunga
Kua whakaurua ki roto i te whakataunga tētahi whakautu ki te pātai tūhura e hāngai atu ana ki te tātaritanga me te hono ki te taupori. (Ko te whakautu ki te pātai tūhuratanga e hāngai ana hoki ki te hīkaro ōkawa.)
Kua matapakitia te taurangi o ngā tīpako – ko te hua ka puta e mea ana, nā te rerekē o ngā tīpako ka pērā anō te rerekē o ngā aputa o ngā whakatau tata o te whānuitanga o te taupori.
Ka puta tētahi hīkaro ōkawa (he wāhanga anō pea nō te tātaritanga) mā te whakamahi i ngā pae hapa ōpaki hei tauira, kua kī mai te ākonga, e whakapono ana ia, ka takoto ai te tau waenga taupori i waenga i tētahi wā kua tātai tikahia.
	Ko te parahau i ngā wāhanga o ngā tikanga tūhuratanga tauanga te mea nui. Nō reira, ka kitea ēnei:

· ka tūhono i ngā wāhanga o roto i ngā tikanga tūhuratanga tauanga ki te horopaki me te taupori

· ka whakaputa kōrero taunaki e hāngai ana ki:

· ngā tātaitanga tauanga whakarāpopoto pērā i te toharite me te tau waenga 

· ngā uara raraunga

· ngā ia me ngā āhuatanga kōhure o roto i ngā whakaari raraunga.
Hei tauira:
Te rapanga

Kua tautohua te pātai i te taupori, i ngā rōpū, me te taurangi e tāpiri pū ana ki ngā waeine e tika ana me te mea anō he pātai taurite mō ngā tau waenga tāupori. 
Te mahere me ngā raraunga

Kua whakaputahia tētahi tīpako matapōkere mai i tēnā me tēnā rōpū, ā, me te mea kua kohia hoki ko ngā raraunga taupori taurite.

Kua puta ngā take ā-horopaki mō te whakatau i tētahi tīpako matapōkere māmā.
Te tātaritanga

Kua tātaihia ngā whakarāpopototanga tauanga (kua whakapaetia rānei e te pouaka kauamo) mō ia rōpū, ā, kua whakaatuhia mai hoki he kauwhata me tētahi kauwhata kauamo mō ia huinga raraunga kua tīpakotia.

Kua kitea ngā pae hapa ōpaki mō ngā tau waenga taupori (kua whakaaturia rānei mā te pouaka kauamo).

Kua matapakitia ngā tuaritanga – kua tautohua kia rua, nui ake rānei, ngā āhuatanga whakatairite o te tīpako kua tuaritia, ā, me te tūhono i ngā kōrero o te pātai tūhura taupori.
Kua puta tētahi hīkaro ōkawa mā te whakamahi i te pae hapa ōpaki, hei tauira, kua kī mai te ākonga, e whakapono ana ia ka takoto ai te tau waenga taupori i waenga i tētahi wā kua tātai tikahia.
Te otinga

Kua puta te whakaotinga mō te tau waenga o te taupori, ā, me te tautoko i tāna i mahi ai i te pae hapa ōpaki. Ka hāngai pū ngā kōrero ki te horopaki me te hono hoki ki tētahi whakamārama mō te pae hapa ōpaki. Kua oti te whakautu i te pātai tūhura, me ngā kōrero tautoko e aro ana ki ngā taunakitanga hāngai i puta mai i ngā tātaritanga, hei tauira, ko te inakitanga o ngā aputa. (Kei roto pea te whakautu ki te pātai tūhura i tētahi wāhanga kē o te hīkaro).
Kua matapakitia te taurangi o ngā tīpako – ko te hua ka puta e mea ana, nā te rerekē o ngā tīpako ka pērā anō te rerekē o ngā wā o ngā whakatau tata o te whānuitanga o te taupori. Kua puta i a ia ētahi kōrero e hāngai ana ki te horopaki, hei tauira, ka takoto te tau waenga taupori ki te āputa i te nuinga o te wā.
Kua oti i a ia te whakamārama i ngā rerekētanga o te tātaitanga tīpako me ngā whakapae taupori.
	Ko te whakaatu aroā tauanga hōhonu te mea nui. Arā, kia kotahi, nui ake rānei o ēnei:

· ka kōtuitui i te mātauranga tauanga me te mārama ki te horopaki, i roto i ngā wāhanga o te tūhuratanga tauanga

· ka arohaehae i te tukanga tauanga me ngā whakamārama e hāngai ana ki ngā whakakitenga.
Hei tauira:
Te rapanga

Kua tautohua te pātai i te taupori, i ngā rōpū, me te taurangi e tāpiri pū ana ki ngā waeine e tika ana me te mea anō he pātai taurite mō ngā tau waenga pāpori. I puta te āhua whakaata ā-horopaki, arā, ko ngā whakamārama e hāngai pū ana ki ētahi wāhanga o te pātai.
Te mahere me ngā raraunga

Kua whakaputahia tētahi tīpako matapōkere mai i tēnā rōpū me tēnā, ā, kua kohia hoki ngā raraunga taupori taurite.

Kua kōrerohia ngā take ā-horopaki nei mō te whakatau i tētahi tīpako matapōkere māmā.

Te tātaritanga

Kua tātaihia ngā whakarāpopototanga tauanga (kua whakaaturia rānei mā te pouaka kauamo) mō ia huinga, ā, kua whakaatuhia mai hoki he kauwhata me tētahi kauwhata kauamo mō ia huinga raraunga kua tīpakotia.

Kua kitea ngā pae hapa ōpaki mō ngā tau waenga taupori (kua whakaaturia rānei mā te pouaka kauamo).

Ka matapakitia ngā tuaritanga – kua tautohua kia toru, nui ake rānei, ngā āhuatanga whakatairite o te tīpako kua tuaritia, ā, me te tūhono i ngā kōrero o te pātai tūhura taupori.

Te otinga

Kua puta te whakaotinga mō te tau waenga o te taupori, ā, me te tautoko i tāna i mahi ai i te pae hapa ōpaki. Kua oti te whakautu i te pātai tūhura, me ngā kōrero tautoko e aro ana ki ngā taunakitanga hāngai i puta mai i ngā tātaritanga, hei tauira, ko te inakitanga o ngā āputa.
Kua oti i a ia te whakamārama i ngā rerekētanga o te tātaitanga tīpako me ngā whakapae taupori. Kua whai whakaaro ia ki te tukanga, kua tuku whakamārama rānei, nā te āta whakaaroaro ā-horopaki nei, i te pānga ake o ngā āhua pēnei me te rahi o te tīpako o te whakatau tata. 
Kua matapakihia ētahi āhuatanga o te tūhura i roto i tōna horopaki, pēnei me te tauwehe whakawhāiti i te tautuhinga o ngā rōpū, ā, kua tautohua anō hoki tōna pānga ki te tika o ngā whakatau tata.



